
GOUVENE CUOMO ANONSE MEZI REPRESIF POU METE FEN A NAN ZAFE
MOUN K AP KONDWI NAN YON KAPASITE AFEBLI PANDAN WIKENN
JOUNEN FET SEN PATRIK SA A

Lapolis Eta a ak Fos Lapolis Lokal yo pral Mennen Efo Espesyal pou Aplike Lwa
DWI yo soti 16 Mas rive 18 Mas

Aplikasyon mobil gratis “Have a Plan” lan Ede Nouyoke yo Jwenn Sevis Taksi,
Deziyen yon Chofe epi Fé Rapo sou Chofe yo Sispek k ap Kondwi nhan yon
Kapasite Afebli yo

Jodi a, Gouvené Andrew M. Cuomo te anonse Lapolis Eta New York la ak fos lapolis
lokal yo pral mennen efd espesyal pou aplikasyon Ilwa yo konsevwa pou dekouraje
moun bwe ak kondwi pandan wikenn Jounen Fét Sen Patrik la. Detay sou aplikasyon
Iwa sikilasyon an yo, ki finanse atravé Komite Sekirite Sikilasyon Gouvene a
(Governor's Traffic Safety Committee), ap komanse jodi a epi kontinye rive dimanch 18
Mas 2018 la. Chofé yo kapab atann yon kantite pwen kontwol baraj woutye, plis
patwouy pou kenbe moun k ap Kondwi nan yon Kapasite Afebli (Driving while Impaired,
DWI) ak kou monte ki sible miné k ap bweé alkol ak vant ilegal alkol bay miné yo pandan
kanpay la. Lapolis Eta a pral egalman bay kontravansyon a chofe distre yo k ap itilize
yon aparey elektwonik potatif pandan y ap kondwi yo.

“Si w pral bwe alkol pandan wikenn Jounen Fet Sen Patrik ou a, tanpri pran desizyon
responsab epi deziyen yon chofé pou asire ou retounen lakay ou san danje”, Gouveneée
Cuomo te deklare. “Yon jounen selebrasyon ka rapidman tounen an devastasyon akoz
move desizyon, epi fos lapolis eta a ak lokal yo pral deyo a an plen fos pou yo kenbe
wout nou yo an sekirite.”

Pandan efo aplikasyon lwa wikenn Jounen Fet Sen Patrik 2017 la, Manm Patwouy yo te
fe 229 arestasyon pou DWI epi yo te bay plis pase 15,000 kontravasyon. Anplis de sa a,
fos lapolis lokal yo ki gen ladan 32 konte ak 124 ajans te patisipe nan pwogram mezi
represif pandan Jounen Fet Sen Patrik 2017 la, ki te lakoz 65 arestasyon ki gen rapo ak
dwog DWI/DWAI (Kondi nan yon Kapasite Afebli), 3 arestasyon ki gen rapo ak dwog
(DWAI-Drug) sélman, 76 ot arestasyon ak 972 sitasyon pou veyikil ak kontravansyon
sikilasyon.


http://www.stopdwi.org/mobileapp

Sipé-entandan Lapolis Eta New York lan George P. Beach Il te deklare, “Manm
Patwouy Eta a ak fos lapolis lokal yo pral vréman vizib anpil pandan wikenn lan, pou yo
fe aplike lwa DWI ak kondwi distré New York la yo. Si ou bwe alkol epi w al kondwi pral
gen konsekans seve. Pa pran chans - nou ankouraje Nouyoké yo pou yo planifye
alavans epi garanti tét yo pou yo retounen lakay yo san danje.”

Komise Egzekitif Adjwen Depatman Veyikil Motorize Eta New York la (New York
State Department of Motor Vehicles) ak Prezidan pa Enterim Komite Sekirite
Sikilasyon Gouveneé a, Terri Egan, te deklare, “Jounen Fét Sen Patrik la se yon bel
jounen pou moun selebre. Pa fé jounen an vin yon move jou paske w kondwi pandan ou
nan kapasite afebli. Ou ka telechaje aplikasyon ‘Have a Plan’ (Gen yon Plan) lan pou
ede w deside alavans kijan ou menm ak zanmi w yo ka rantre lakay nou san danje,
kelkeswa si w ap deziyen yon chofé oswa rele yon taksi oswa yon sevis woulib an
komen. Li pemet ou revize konsekans ki genyen le moun kondwi pandan yo nan
kapasite afebli, oswa menm rapote yon chofé ki sou oswa ki dwoge”.

Jounen Fét Sen Patrik la se youn nan jou ferye ki pi motel akoz de valé chofe k ap
kondwi sou yo. Dapre Administrasyon Nasyonal Sekirite Trafik Otowout (National
Highway Traffic Safety Administration, NHTSA) la, pandan peryod Jounen Fet Sen
Patrik la soti 2012 rive 2016, te gen 269 moun ototal ki te mouri akoz aksidan chofé k
ap kondwi sou yo.

An 2016 sélman, 60 moun, swa 39 pousan nan tout aksidan motel yo, te mouri nan
aksidan kote chofée yo t ap kondwi sou pandan peryod Fét Sen Patrik la. Ant minwi ak
5:59 a.m. 18 Mas 2016, 69 pousan aksidan motél toupatou nan peyi a yo te enplike yon
chofe ki te sou.

Moun k ap kondwi sou yo touye plis pase 10,000 moun chak ane nan peyi nou an. Yon
moun chak 53 minit mouri akoz yon aksidan ki gen rapo ak alkol epi chak grenn lanmo
sa yo te ka evite.

Chwazi kondwi pandan w sou ka detwi oswa mete fen nan lavi w oswa lavi yon lot
moun. Pandan Jounen Fet Sen Patrik sa a, si w chwazi bwé epi kondwi, ou ka ale nan
prizon, pedi lisans ou, to asirans ou ka vin pi elve, ak anpil douzén depans enprevi anko.
Yon penalite pou kondwi sou enfliyans alkol gen ladan yon amann de 10,000 dola.

Lapolis Eta New York la, Komite Sekirite Sikilasyon Gouvene a, ak Administrasyon
Nasyonal Sekirite Trafik Otowout la mande w pou w pran angajman pou w swiv etap
fasil sa yo pou w ka jwi yon fét an sekirite san w pa mete lavi an danje sou wout yo.

« Avan aktivite fet yo komanse, planifye yon fason pou w retounen lakay ou san
danje nan fen nwit lan—deziyen yon chofe ki pa bwe epi kite machin ou ak kle
machin ou yo lakay ou.

e Siou nan yon kapasite afebli, itilize yon taksi oswa sevis woulib pataje la, rele
yon zanmi oswa manm fanmi ki pa sou enfliyans, oswa itilize transpo piblik
poutét pou w ka séten w ap rantre lakay ou san danje.

o Sidisponib, itilize pwogram kondwi avek tet kle kominote a.

e Mache pandan w nan yon kapasite afebli ka danjre menm jan ak kondwi pandan
w sou--deziyen yon zanmi w ki pap bwé pou mache al lakay ou ave w.



« Siou remake yon chofe ki sou enfliyans sou wout la, rele depatman lapolis lokal
la. Ou kapab sove yon vi.

Aplikasyon mobil “Have a Plan” Komite Sekirite Sikilasyon Gouvéné a ak Fondasyon
STOP-DWI Eta New York la gratis epi li disponib pou telefon entelijan Apple, Android ak
Windows yo. Aplikasyon an pemét Nouyoke yo lokalize epi rele yon sévis taksi ak
pwograme yon lis chofe ki pap bwé yo chwazi. Li founi tou enfomasyon sou Iwa ak

sanksyon DWI yo, ak yon fason pou moun fé rap0 sou chofé yo sispek k ap kondwi
pandan yon nan yon kapasite afebli.

